
Salmai girje.



32 Si bottek ja su vanhurskesvuođa muittalek daid
olbmuidi, guđek rieǥadek, atte son læ dam dakkam.



23. Salma.




David maidno hærra buorre baimenen, gutte su diervasmatta,
suogjal ja su oudast morraš adna, ja gæn særvest
valjogassamus buristsivnadusa son navdašæmen læ buok su
ællem beivid, 1–6.

1 David salma.

Hærra læ muo baimen, i must vailo mikkege. 
Sal. 80, 2. Es. 40, 11. Joh. 10, 11. . . 1 Petr. 2, 25.

2 Ruonas giđđin son adda muo orrot, vuoiŋadusa
čaci gaddai son doalvvo muo.

3 Muo sielo son diervasmatta, son doalvvo muo
vanhurskesvuođa balggai mield su namas ditti.

4 Jos vela jabmem-suoivan læǥest læm vagjolæmen,
im bala bahast, dastgo don læk muo lut; du soabbe ja
baimenmuorra, dak muo jeđđijægjek læva.

5 Muo čalmidam oudast don rakadak munji mallasid
muo vaššalaǯaidam buotta, muo oaive don vuoidak oljoin;
muo gærra govdda. 
Sal. 92, 11.

6 Aive buorre ja arbmo muo čuovvomen læ buok
muo ællem beivid, ja hærra viesost mon asam alelassi. 
Sal. 15, 1.




24. Salma.




David maidno hærra obba ædnam gonagassan, 1, 2; čajet,
gæk læk su valddegodde rievtes lattok ja olbmuk, 3–6;
goččo basse baike portaid bagjanet, vai dat hærvasvuođa gonagas
oaǯǯo sisa mannat, gutte dal boattemen læ su sajes valddet, 7–10.

Go Ibmel boattam basse baikkasis Sionest, man birra salma
nabmalassi sardno, ouddagovva læ Messias boattemest, de læ
salma dam birra enostus, ja čilgitus su valddegoddes rievtes
lattoin ja goččom rievtes lakkai su vuosstaivalddet.

1 Davidest; salma.

